
potentia et incorruptibile per natura. et secondo questo primo
modo sono posti tre cieli. el primo e totalmente lucido. el qual
se chiama empyreo cioe ignito over luminoso el qual e ordina~
to al stato della gloria et e deputado a la contemplation non
per necessita. ma per congruita accioche la chiareza exterior
convegna ala interior. Unde dice Basilio chel spirito ministrator
non podeva star in tenebre ma convegnia esser in luce et in le-
titia. Era etiam conveniente che questo corpo fusse chreato lu-
minoso per el stato della gloria chonciosia chossa che nela futu-
Ta remuneration se aspetta do glorie cioe la spiritnal et la cor-
poral . non solamente neli corpi humani per esser glorifichadi .
ma etiam in innovation de tuto el mundo. Ma nel prencipio del
mundo fo principiato la gloria spiritual nela beatitudine deli An-
gieli la equalita deli quali fo promessa ali Santi. Unde fo con-
veniente che anchora nel principio fosse comenzada la gloria cor-
poral in qualche corpo el qual fusse senza corruption e muta-
bilita et totalmente lucido cussi chome aspeta esser in tuta la
creatura corporal da poi la resurection. Et perche quel cielo fi
dito empyreo cioe igneo non per ardor ma per splendor. El se-
gondo cielo e totalmente diaphano et e dito cielo aqueo over
christalino. El tertio parte e diaphano et parte lucido per acto.
el qual fi dito cielo sydereo over stellato nel qual sono le stelle
fixe. et questo fi diviso in octo spere. cioe la spera dele stelle fi-
xe et septe spere dei Pianeti i qual se po dir octo cieli. El segon-
do modo fi dito el cielo per partecipation de qualche proprieta
de corpo celestial. cioe de sublimita et de luminosita per acto
Over per potentia. et cussi tuto questo spatio che e dale aque
fina al circulo de la luna Damasceno mete uno cielo nominando-
lo aereo et per questo secondo lui sono tre cieli cioe aereo. sy=
dereo. e laltro de sopra del qual lui intende che 1 Apostolo Pau-
lo fo rato al terzio cielo. Ma perche questo spatio contien doi
elementi cioe el fuogo e 1aiere et in chadauni de questi do fi no~
tado la superior et inferior region. pero Rabano ae distincto que-
sto cielo in quatro. cioe la superior region del fuogo nominando
quel cielo igneo. ma la inferior region cielo olympo che vol dir
tuto lucido. Ma la suprema region del aiere lae nominado cielo
ethereo per la inflamation. e la inferior region cielo aereo et sian~
do questi quatro cieli connumeradi chon li tre superior sono in




